
WANITA DAN PEKERJAAN: 
SATU ANALISIS KONFLIK PERANAN* 

FATIMAH ABDULLAH 

SYNOPSIS 

Social and economic chnn,qes in this cotmtvl have ctursed a diuersficali~~n ofrolu nmr1tr.q 
rcwma. Owing to their incolc(7n(+1/ in the public .rphm, wwomm not only oc(:lrpy .sf(rttr.v/,.t 
as mothers and wiues but also (1s professionals in their rr.~p~~ctiuefields.. A s  n r/,.rr~lt 
?f this. working women find if d$jcult fo meef the demands and role ~~xprcfafiotr.~ 
o f  the given stasuses. T h q  a d i u ~ t  to the new situafion by adopting certain .slr(~t~;qir:v 
and in so doing reduce the role conflict that most of them experience. 

SlNOPSIS 

Peruhahan sosial dun rkonomi telah memperl~~askan peranan katrm wanita dari mm- 
iadi isteri dan ibu kepada pekrrfi. Pprlunsatr pvranan ittr amat srrkar tlntuk dipenrrhi 
dengun serta m d a ,  serentak dun mengikuf apa yang dijangkakan oleh mrrsyarakuf. 
Akibatnya mereka terpak.sa mengqunakan strafzgi-strateti lprfentu untuk mmgurnrr,qkatr 
konflik tersebut agar dapat mereka laksanakan setiap peranan.>8an,q dilentukun rlt.nqutr 
rrmpurna. 

PENGENALAN 
Proses-industrialisasi dan urbanisasi telah meninggalkan kesan yang pen- 
ting ke atas status dan peranan kaum wanita. Akibat daripada kedua-du;~ 
proses itu, lebih ramai kaum wanita yang mula bekerja di luar rumah pada 
umur yang masih muda lagi. Jelas di sini bahawa peluang-peluang pekr~r- 
,jaan yang baru itu telah memindahkan wanita dari ruang domestik'ke ruang 
swam "public" di rnana mereka memegang berbagai profesion di clalarn 
sc.ktor-sektor industri, pentadbiran dan perdagangan. 

Perubahan-perubahan yang dialami oleh kaum wanita ini tidaklah pula 
mengurang atau mengubah peranan serta tanggungjawab mereka dalarn 
hidang dornestik. Apabila berkahwin, wanita dijangkakan dapat mmgen- 
dalikan urusan mmahtangga dan menjaga anak. Wanita yang sudah 
hrrkahwin dan yang bekerja di luar rumah rnendapati diri mereka ter- 

paksa menggabungkan peranan tradisional mereka sebagai isteri dan ibu 
dengan peranan baru sebagai pekerja. 

Peranan di dalam bidang domestik dan awam ini lazimnya "de- 
manding" dan memerlukan tenaga, masa dan perhatian. Besar ke- 
mungkinan wanita yang bergiat di dalam kedua-dua bidang ini mengar 
lami konflik peranan memandangkan yang status dan peranan mereka 
di dalam ruang domestik dan awam ini dihalakan untuk mmrnp:~i 
mailamat-matlamat yang berbeza. Srpertimana yang sedia maklunr, rli 
dalam keluarga, seorang wanita yang telah berkahwin diharapkan d a p ; ~ ~  
menjaga dan mendidik anak-anak di samping men,jadi teman kcpndn 
suaminya. Seorang anak perempuan pula diharap dapat menyumbangkan 
tenaga ~nrnolong ibunya di dapur dan mengasuh adik hcradiknya yanfi 
kecil. Juga di dalam keluarga, seorang wanita dianggap sentiasa "tunduk" 
kepada lelaki tidak kira sama ada lelaki itu bapanya, suaminya atallpiln 
saudara lelakinya. Pekerjaan di luar rumah sebaliknya, telah menrmuk:m 
kaum wanita dengan orang-orang lain dan meletakkannya di dalam s:itll 
set jangkaan yang agak berlainan daripada yang dialaminya dirnang 
domestik. Umpamanya, sebagai seorang pekerja, wanita perln menunjllk- 
kan potensi yang sama dengan lelaki, boleh berdikari, bersikap tegas bila 
membuat sesuatu keputusan, mudah bergerak dan lain-lain lagi. 

Memandangkan yang kaum wanita kini mendapati diri mereka bergolak 
di dalam sistem jangkaan yang berbeza akibat daripada penglibatan mereka 
di dalam lapangan-lapangan domestik dan awam, artikel ini crrba mcm- 
bicara dua fenomena yang berhubung rapat dt:ngan pcngalaman- 
pengalaman kaum wanita yang bekerja. Pertama, konflik prranan yang 
mereka alami, sekiranya ada; dan kedua cara bagaimana merrka mengatasi 
masalah-masalah yang timbul akibat daripada konflik pcranan tersebut. 

LATARBELAKANG KAJIAN 
Analisis dan perbincangan di dalam artikel ini didasarkan kepada 
penemuan satu kajian yang telah dilakukan pada tahun 1980 mengenai 
wanita Melayu profesional yang telah berkahwin dan tinggal di Kuala 
Lumpur dan sekitarnya Wanita tersebut berjumlah 100 orang 
krsemuanya, datang dari sepuluh kumpulan profesion (lihat ,Jadual I)  dan 
berada dalam lingkungan umur 25 hingga 44 tahun. 

Kesemlla wanita yang dikaji adalah lulusan universiti tempatan dan 
lunr n r ~ r r i ,  di mana 44 peratus daripada mrreka mempunyai ijazah per- . . . .. 
lama 20 pcr:rtus memlllk~ ljazah prrtama dan diploma lanjrltan, 28 peratus 
ijazah sa jana dan 8 peratus lagi mrmpunyai ijazah doktol. Falsafah (lihat 
,Jadl~aI 2). 
Selain dari itu, wanita yang dikaji mempunyai pengaraman kerja yang 
berbeza di mana 36 peratus telah bekerja di antara satu hingga tiga tahun, 
47 pc.r;ltus trlah hekcrja di antara t i p  hingga sepuluh tahun srn1rntar;l 
17 1 ~ ~ 1 t u s I ; q i  trlah bekerja lebih dari 10 tahun. 

JADUAL 1. Sampel Rambang Berstratifikasi Wanita Melayu Profesional 

Ahli sains fizik 

Ahli sains hayat 

AkauntanIPegawai kewangan 

Doktor perubatan 

Juruanalisa sistem-pengurusanlperang-kawan 

Jumtera 

Prgawai tadbir 

Pcguam 

P~nsyarah 

P~gawai  arkib dan pustakawan 

Jurnlah 100 

JADUAL 2.  Taraf Pendidikan Responden 

P~ndidikan yang Dicapai Bilangan 

Sarjana muda 

Sarjana muda dan diploma lanjutan 

Sarjana 

Foktor falsafah 

Jumlah 100 

Responden-responden juga sudah dan kekal berkahwin dan 30 peratus 
daripada mereka baharu satu hingga tiga tahun mendirikan rumahtangga, 
29 prratus daripada n~ereka pula telah ht:rk;thwin sc.l;tnl;~ cnlpat hinsa;t 
(.n;tnl tahun, 26 peratus telah herkahwin srlan~;t tli,juh h i n ~ z a  stm~bilan 
t;~hun dan 15 peratus telah brrkahwin lrhih dnri 10 t;thlln. Diditpitti jug;r 
87 peratus d;tripada respondrn rrrerr~punyti hil:~alr;~n :~n :~h  di antara satu 
11infi~:t rnlpat orang dan 13 pcratus 1;lgi ti~lah ;It:lrr rrl:lsih ht:lr~nr nrem- 
11111yi i  anak (lihat Jadual 3). 

Sebahagian besar dari wanita yang dikaji berasal dari luarban- 
dar. Pendidikan bukan sahaja menyebabkan mereka berpindah ke 
I);mdar tetapijuga membolehk;~n mt:rc:ka rnencapai mohiliti sosinl rneneqak. 
Pengalaman wanita ini berbeza dari ibu mereka yang tidak mem- 



Akodmriko No. 27 

JADUAL 3. Tahuran Bilangan Anak Responden 

Bilangan Anak Junrlah 

Tiada anak 13 

1 orang 13 

2 orang 21 

3 orang 26 

4 orang 7 

Lebih daripada 4 orang 0 

pilnyai pendidikan "tertiary". Berdasarkan keterangan yang diperolrhi 
didapati bahawa 35 peratus ibu wanita yang dikaji tidak pernah 
bersekolah, sementara yans lain hanya n~endapat pendidikan sekolah ren- 
dah sahaja. Hanya 15 peratus wanita yang dikaii mengakui nlempunyai 
ihil yang hekerja sebagai guru sekolah rendah dan kerani. 

KONSEP-KONSEP PERANAN, "ROLE STRAIN" 
DAN KONFLIK PERANAN 

Konsep peranan dan status seringkali digunakan bersama-sarna oleh kerana 
hi~hungan yang rapat di antara kedua-duanya. Walau bagainlanapun ini 
tidaklah bern~akna bahawa peranan dan status itu n~empunyai pensertian 
yang sama. Linton mendefinisikan peranan sebagai berikut; 

"A role reDresents the dynamic asDect of a status. An individual is sociallv assigned to . - 
a status and occupies it in relation to other statuses. When he puts the rights and duties 
which constitute the status into effect. he is performing a role. Role and status are quite - 
inseparable ... There are no roles without statuses or statuses without roles ... Every in- 
dividual has a series of roles deriving fmm the various patterns which represent the sum 
total ofthese roles and determine what he does for his society and what he can expect fron~ 
it" (1936: 114). 

Tegasnya di dalam setiap masyarakat, seseorang individu lazim- 
nya nlenduduki beherapa status tertentu. Setiap status yang didudukinya 
itu ada peranan yang ia mesti laksanakan. Gabungan senlua peranannya 
pula nlenentukan kedudukan individu tersebut di dalanl nasyarakatnya. 
Peranan seseorang itu terjelma dalarn bentuk hak dan tanggungjawab yang 
menghubungkannya dengan individu-individu lain di dalanl kelonlpok yang 
dianggotainya. Sewaktu membicarakan konsep peranan atau "role", Levin- 
son (1972) berkata bahawa peranan mengandungi tiga elernen. Elemen- 
elemen tersebut ialah pertama, segala peraturan masyarakat, termasuk nor- 
ma sosial, janskaan-jangkaan, sistem larangan, tanggungjawab, tekanan- 
tekanan dan peluang-peluang yang merupakan panduan bagi seseorang 
individu. Elemen kedua ialah konsepsi peranan orang yang memegang 

peranan itu sendiri dan yang timbul dari kesedarannya tentang apa ynx 
ia harus lakukan. Elemen ketiga ialah "role behaviour" iaitu tingkahlaku 
seseorang individu selaras dengan peranan dan peraturan yang telah sedia 
ada dalam masyarakat (Levinson dalam Hall 1972). 

Berdasarkan pemerhatian Levinson, jelas bahawa peranan sosial menen- 
tukan dengan khusus bagaimana dan bila sesuatu hams dilakukan. Peranan 
sosial seseorang wanita pula dilihat dari s e g  tanggungjawab dan jangkaan 
yang wanita itu sendiri fikir ia hams lakukan secocok dengan jangkaan 
masyarakat. Dalam konteks kajian ini, pelaku adalah wanita profesional 
yang sudah berkahwin dan pada dasarnya mempunyai beberapa status di 
dalam masyarakat iaitu sebagai anak perempuan, isteri, ibu dan pekerja. 
Setiap status yang diduduhi oleh wanita itu pula membabitkan satu siri 
jangkaan dari orang-orang tertentu yang berhubung dengannya sama adz1 
sebagai ibu bapa, suami, anak-anak, majikan dan rakan-rakan sekerjanya. 

Seperti yang diketahui umum, ada jangkamasa tertentu bagi seseorans 
wanita memainkan peranannya yang berbeza-beza. Seorang wanita mr- 
mainkan peranan sebagai pekerja selama lebih kurang lapan jam sehari 
iaitu dari jam lapan pagi sehingga empat petang sahaja. Sebaliknya beliau 
perlu memegang peranan sebagai seorang ibu sepanjang hari. Oleh kerana 
aturan sosial cuba memastikan obligasi peranan yang konsisten, maka 
seorang wanita yang berjaya ialah wanita yang dapat memainkan semua 
peranan yang dijangkakan darinya. Begitu tinggi harapan masyarakat 
terhadap seseorang wanita sehingga jika wanita itu merasakan dia gagal 
memenuhi obligasi-obligasi tersebut, maka besar kemungkinan wanita 
berkenaan akan mengalami "role strain" akibat dari konflik peranan. 

"Role strain" mengikut Goode ialah, "the felt difficulty in fulfilling 
the role obligation" (1960: 483). Seseorang individu dijangka mengalami 
''role strain" apabila ia merasai sukar untuk melaksanakan semua peranan 
yang sepatutnya. Goode juga melihat "role strain" sebagai urutan dari 
"role bargains", dan merupakan satu proses pemilhan dari pelbagai "rolr 
behaviour". Proses pemilihan ini berlaku sebagai ,satu cara untuk 
mengurangkan "role strain" yang dialami oleh seseorang individu. 

Dalam institusi famili, wanita lazimnya akan bemsaha untuk 
melaksanakan peranan-peranannya sebagai isteri dan ibu bagi mernper- 
tahankan integrasi dan perlanjutan famili. Ada di antara wanita-wanita 
yang bekerja yang tidak dapat memainkan peranan-peranan ini densan 
baik. Besar kemungkinan mereka menghadapi "strain" atau gangguan 
psikologi, mental dan emosi apabila mereka cuba menggabungkan peranan- 
peranan tradisional mereka sebagai isteri dan ibu dengan peranan baru 
mereka sebagai pekerja. 

Goode (1960: 483) dalam analisisnya mengenai "role strain" telah 
mengenalpasti empat sebab mengapa berlakunya fenomena tersebut. Per- 
tama "demand" untuk sesuatn pzranan diperlukan pada masa tertrntrl, 
tetapi peranan itu mungkin tidak dapat dipenuhi dengan automatik. Kedua, 
oleh kerana setiap individu biasanya mengambil bahagian dalam hubungar 

peranan yang berlainan dan mempunyai obligasi-obligasi yang berbeza, 
maka perlaksanaan sesuatu peranan mungkin berkontlik dari segi masa, 
tempat dan sumber dengan peranan yang lain. Tegasnya, obligasi- 
obligasi peranan itu mungkin menimbulkan konflik dari segi alokasi masa, 
tempat dan sumber-sumber. Ketiga, umumnya setiap hubungan peranan 
memerlukan beberapa aktiviti tindakbalas yang tidak semestinya sama dan 
krempat, mengikut pernabaman pelaku, kebanyakan hubungan peranan 
adalah "role-sets". Jika seseorang dapat memenuhi obligasi-obligasi dari 
satu peranan, dia mungkin tidak dapat memenubi perainan yanz satu lagi. 
Jadi, "mle strain" mexupakan suahl yang laziim dialami oleh seseorang individu 
kerana sangatlah sukar baginya untuk memenuhi kesemua peranan dan 
kerana rata-rata obligasi tiap-tiap peranan yang perlu dimainkannya itu 
adalah terlalu "demanding". 

Mengenai konsep konflik peranan "role conflict", pula, Thomas dan 
Biddle mengatakan bahawa konflik peranan timbul akibat daripada, 

" ... inconsistent prescriptions (or standards) held for a person by himself or by one or 
many others, ... the attributions of inconsistent prescriptions or standard to others, ap- 
plicable to oneself (and the), feeling of unease resulting from the existence of prescriptions 
(or standards) (1962: 12). 

Ringkasnya, konflik peranan labir akibat daripada jangkaan yang "incom- 
patible." Seseorang individu akan berasa dirinya berhadapan dengan 
kchendak-kehendak atau tuntutan-tuntutan yang bukan sahaja tidak 
secocok di antara satu dengan lain tetapi juga tidak dapat dipenuhi dengan 
sempurna atau secara realistik. Satu perkara yang perlu disedari ialah setiap 
hubungan akan melibatkan sekurang-kurangnya dua individu. Setiap pihak 
mempunyai satu set jangkaan yang mempengaruhi tingkahlaku pihak yang 
satu lagi. Konflik pasti akan timbul apabila kedua-dua pihak yang mem- 
punyai peranan masing-masing bukan sahaja mempunyai jangkaan- 
jangkaan yang bertentangau tetapi juga masing-masing pihak tidak mabu 
menerima lawannya. 

Dalam soal ini, pemerhatian Vander Zanden (1979: 127) berbubung 
dengau sumber konflik peranan amat relevan. Mengikut Vander Zanden, 
jangkaan yang bertentangan timbul apabila pertama, peranan yang di- 
jangkakan dari seseorang individu itu tidak secocok dengan ciri peribadi 
yang ada padanya. Kedua, seseorang individu akan menghadapi jangkaan 
yang berkonflik kerana memesang dua atau lebib peranan. Ketiga, 
hubungan seseorang individu dengan orang-orang lain dalam "role set" 
juga memungkinkan jangkaan yang berkonflik. Keempat, konflik mungkin 
timbul kerana percanggahan definisi tentang peranan yang sepatutnya di- 
mainkan, dan kelima konflik timbul kerana kurangnya konsensus di an- 
tara pelbagai peranan. 

Hall (1972) pula menegaskan bahawa konflik peranan yang dihadapi 
oleh wanita yang sudah berumabtangga ialah konflik yang timbul dari 
pelbagai peranan dan bukannya konflik jangkaan dalam peranan terten- 

tu. Mengikut beliau, seorang wanita yang bekerja mengalami konflik 
peranan apabila dia berusaha atau cuba memenubi kehendak dan tang- 
g-ungjawabnya terhadap majikan dan pada masa yang sama, juga men- 
dapati dirinya diperlukan oleh suami dan anak-anaknya. Seterusnya, konflik 
di antara peranan dikaitkan juga dengan soal peranan yang sarat "role 
overload" dan persai~pan dari segi masa (yang secara kebetulan merupakan 
sumber yang terhad). Ibu-ibu yang bekerja sebenarnya bukanlah men- 
jadi satu halangan kepada anak-anak mereka. Masalah mereka ial& semasa 
di tempat kerja, wanita-wariita ini,juga diperlukan oleh anak-anak mereka. 
Oleh kerana itu wanita-wanita yang bekerja, sudah berkahwin dan mem- 
punyai anak menghadapi masalah pelbagai peranan dan konilik akihat 
daripada peranan yang sarat. 

Sungguhpun kaum lelaki juga memegang pelbagai peranan y ~ h n i  
srbagai suami, bapa, pekerja dan sebagainya tetapi setengall daripada 
peranan itu dilakukan pada masa-masa tertentu sahaja. Apa lag-i kalar~ 
masyarakat amnya telah mengakui yang kaum lelaki adalah pencari 
nafkah dan selain dari itu, juga nlengiktiraf yang n~ereka pcrlu nlcncari 
kerja di luar rurnah. Oleh kcrana itu kaum lelaki tidak nlenghadapi banyak 
konflik sebag-aimana yang dihadapi oleh kaum wanita. Killian (1952) 
berpendapat bahawa konflik yang dihadapi oleh seorang lelaki tidak 
nyata ataupun bersifat "latent". Ini kerana kaum lelaki lazimnya 
melaksanakan peranan mereka satu demi satu (dari Hall 1972). M;lsal;~h 
timbul jika seseorang lelaki itu mendapati dirinya diper1uk;rn serta rnerca 
ole11 famili dan pekerjaannya pads masa yang sama. 

WANITA MELAYU DAN PERUBAHAN PERANAN 
Masyarakat Melayu tradisipnal telali menentukan bahawa tempat wan it;^ 

adalah dalam lingkungan keluarga dan lurnahtangga di mana rnerek;~ di- 
jangka memegang status tradisional sebagai isteri, anak perempuan, adik 
atau kakak. Apabila dewasa dan berkahwin mere& menduduki status sebagai 
isteri dan ibu. Di dalam masyarakat Melayu, setiap anak gadis diharap 
akan bertemu jodoh masing-masing dan kemudiannya mendirikan 
rumahtangga. Pola-pola sosialisasi di kalangan orang-orang Melayu telah 
sedikit sebanyak rnenyediakan anak-anak gadis untuk memainkan perantin 
mereka sebagai isteri dan ibu. Swift (1965: 107) ada'menyebut bahaw;~ 
anak-anak gadis terikat dengan aktiviti-aktiviti dalam rumah. Mereka diajar 
n~embantu ibu nrereka men~buat kerja-kerja dornestik. Wilson (1967: 1:30) 
juga nlenerangkan bahawa pada umur yang nlasih nmda, anak-anak gadis 
mula diberi tugas kecil dalam rumahtangga, khususnya menjaga adik- 
adik yang kecil. Malah, Abu Hassan (1972: 35) pernah mcnunjukkan 
hahawa seorang perempuan Melayu tidak akan dipandang tinggi jikn i;! 
tidak pandai rnenguruskan rumahtangga apabila ia sudah dewasa. Jadi 
t an~~ungjawab  dan peranan wanita berniula dan h~rakhir  di rurnah da l ;~n~  
' 2  capa~citynnya mula-mula sebagai seorang a~nak, kemudian srtelah 
brrkahwin, sebagai istrri dnn ibu. 

Masyarakat Melayu juga menganggap wanita yang nnggul ialah wanita 
yang lemah lembut, rendah diri; patuh, taat setia, sabar dan "rommit- 
ted" kepada rumahtangga. Wanita juga tidak perlu cerdik atau berilmu. 
Wanita yang bijak dianggap "luarbiasa". Wanita dimaafkan jikalau tidak 
tetap pendiriannya dan lambat membuat keputusan, kerana itu sudah men- 
jadi kononnya tabiat semulajadi mereka. Di dalam masyarakat Melayu, 
lazimnya waita dipimpin dan bukan memimpin dan sedia mengorbankan 
kcpentingan diri sendiri demi untuk kebahagian orang lain terutarna suami 
dan anak-anak (Mazidah 1980). Sebaliknya seorang lelaki yang unggul 
ialah lelaki yang gagah, agresif, bertangpngiawab, berfikiran waras dan 
tidak dikawal oleh ernosi. Kepada lelakilah diletakkan tanggungjawab bagi 
nrelindungi wanita, nren,jadi pen~inlpinnya n~enunjukajarnya dan tnenl- 
bust krputusan untuknya. 

Pen~bahagian tugas dan tanggungjawab di antara lelaki dnn wanita jupa 
sangat jelas. Swift (1963: 277) menunjukkan yang wanita n~embuat ker:i;t- 
kerja domestik, seperti memasak, menguruskan rumahtang~a dan 
mengasuh anak. Wanita Melayu juga menyumbang tenaga di dalam 
bidang ekonomi melalui aktiviti-aktiviti seperti menanam sayur-snyurnn 
dan padi serta membuat kerjatangan yang bukan berorintasikan pasaran 
Walaupun wanita-wanita Melayu menjalankan aktiviti ekonomi 
tetapi mereka tidak diharapkan mencari wang bagi membeli barang-bar;tng 
krperluan keluarga kerana itu merupakan tanggungjawab lelaki. hl:ll:th 
para isteri tidak terlibat dalam aktiviti membeli barang-barang kcpcl-lll;tn 
krluarga kerana aktiviti itu dikira mendedahkan wanita kepada khn!:i!.:rk 
ramai. Apalagi bila kuasa kewnnpn terletnk di tangan suami. 

Perkembangan dalam bidang pendidikan pada mulanya tidak b r ~ i ~ r ~  
menarik perhatian ibubapa Melayu. Pada mulanya pendidikan formal 
dianggap sebagai sesuatu yang negatif oleh orang-orang Melayu. Roosc. 
(1 963: 292) berkata bahawa kebanyakan ibubapa Melayu akan memberhrn- 
tikan anak perempuan mereka dari sekolah selrpas behrrapa tahun hvl;!- 
jar kerana takut anak perempuan mereka menjadi "anak dara tua" dan 
tidak brrkemungkinan untuk mendapat suami yang baik. Wa1:tri 
bagaiamanapun pandangan ini telah berubah sedikit demi sediki~ :ip:i!)il:~ 
ibubapa Melayu khususnya keluarga bangsawan, muln mrn\-r(lnri IWI:- 

tingnya pendidikan untuk anak-anak perempuan. Gerhold (1971: 72) 
menyebut babawa ini kerana pada anggapan mereka, seseorang anak 
perempuan yang terpelajar akan meningkatkan lagi mertabat bapa dan 
krluarganya memandangkan yang ia akan mrndaptt p;ts;inp;Ir: Iiil!~!p (!:III  
golonpan orang haik-haik (d;rl;trn M;tndrrn:n 1980: 32). 

SeIain darfitu, urbanisasi, perkembangan pusat-pusat perindustrian 
perdagangan serta peluang-peluang pendidikan yang terbuka luas telah 
meninggalkan kesan pada +la pembahagian peranan mengikut jantina 
di kalangan orang-orang Melayu. Rumahtangga dan keluarga bukan lagi 
menjadi unit pengeluaran ekonomi yang penting. Akibat daripada 
perubahan-perubahan ini didapati bahawa wanita-wanita mula memasuki 

bidang pekerjaan bukan tradisional apabila terbukanya peluang-peluang 
pekerjaan di luar rumah. Malah mereka telah menjadi sebahagian dari 
tenaga buruh yang diperlpkan oleh negara. Oleh kerana pendapatan yang 
diterima oleh kaum lelaki pada umumnya agak rendah dan tidak men- 
cukupi untuk menyara keluarga, maka isteri dan anak-anak mereka ter- 
paksa turut sama bekerja mencari wang tambahan untuk keluarga. 
Walau bagaimanapun bidang pekerjaan yang diceburi oleh kaum wanita 
merupakan kerja-kerja yang tidak diingini oleh kaum lelaki kerana keadaan 
kerja yang menjemukan dan upah yang rendah. 

Di Semenanjung Malaysia, proses urbanisasi, industrialisasi dan 
peluasan penggunaan jentera, khususnya selepas merdeka, telah membawa 
perkembangan dalam sektor ekonomi "secondary" dan tertiary". 
Sehubungan dengan itu juga, peluang-peluang pendidikan untuk kaum 
wanita juga semakin bertambah. Faktor-faktor ini telah mendorong ramai 
wanita yang tamat sekolah untuk mencari kerja. Akibatnya ialah tenagaker- 
ja wanita di sektor pertanian merosot dari 18.7 peratus pada tahun 1931 
kepada 15 peratus dalam tahun 1947 dan 13.18 peratus dalam tahun 1957. 

Sungguhpun bilangan wanita yang menceburkan diri dalam bidang 
pekerjaan di luar rumah semakin bertambah, tetapi gambaran yang didapati 
menunjukkan je~s-jeNs ke j a  yang me& lakukan adatah lanjutan atau "ex- 
tension of '  peranan-peranan tradisional mereka. Umpamanya di sektor 
perkhidmatan, wanita menjadi tukang jahit, pembuat pakaian, pemban- 
tu kedai dan restoran serta tukang masak. Dalam bidang profesional dan 
teknikal pula, ramai yang menjadi jururawat, bidan dan guru sekolah ren- 
dah. Cuma apa yang berbeza dari keadaan dahulu ialah kerja-kerja itu 
dilakukan di luar dari lingkungan rumahtangga dan keluarga. Selain dari 
itu wanita menerima upah atau gaji untuk kerja-kerja yang mereka 
lakukan. Sebagaimana yang dinyatakan oleh Boserup (l970), sehubungan 
dengan pembangunan ekonomi, peranan wanita dalam perkhidmatan 
domestik semakin bersifat komersial dan dengan berkembangnya sektor 
perkhidmatan akibat dari industrialisasi, bilangan wanita dalam perkhid- 
matan domestik semakin merosot. 

Walaupun pekerjaan telah mengubah keadaan wanlta di dalam 
masyarakat Melayu dalam ertikata bahawa mereka dapat berdikari dari 
segi ekonomi tetapi struktur formal di tempat kerja telah mengongkong 
mereka. Pekerja-pekerja wanita misalnya terpaksa mematuhi peraturan- 
peraturan kerja yang tertentu seperti berada di tempat bekerja pada masa 
yang ditetapkan, tidak boleh membawa anak bersama-sama, tirla.: boleh 
pulang ke rumah sesuka hati dan seumpamanya. Keadaan pekerjaan di 
sawah dan ladang tidak mempunyai peraturan-peraturan tentang i;i.isa 
bekerja dan seumapamanya. Selain dari itu, struktur pekerjaan juga tidak 
formal dan wanita boleh pergi kerja sesuka hati dan ada kala diiringi 
oleh anak-anaknya. Di dalam keadaan pekerjaan yang begitu, wanita boleh 
berhenti ke ja  untuk menyusu anak, merawat anak yang sakit atau 

melakukan hal-hal lain. Mereka juga boleh menangguh kerja yang dibuat 
mengikut kehendak masing-masing. 

Selain dari peraturan formal yang dikenakan di tempat kerja, pekerja 
wanita hari ini juga menghadapi masalah penjagaan anak. Ini kerana 
ramai wanita yang bekerja tinggal di bandar-bandar yang jauh dari kaum 
keluarga. Kalau dahulu, wanita yang beke rja boleh mengharapkan saudara 
mara untuk menjaga anak dan mengendalikan urusan rumahtangga, tetapi 
kini wanita yang bekerja dan tinggal di bandar menghadapi pemehcilan 
sosial "social isolation". Mereka terpisah dari bentuk keselamatan dan 
penjagaan sosial yang memang sedia ada dalam keluarga desa dan boleh 
pula didapati semasa kecemasan (Strange 1981: 227). Pertolongan itu lazim- 
nya diberikan oleh saudara mara, seperti nenek, adik beradik atau emak 
saudara. Wanita yang bekerja yang tinggal di bandar mendapati 
sukar untuk mendapat pertolongan dari saudara mara. Oleh yang demikian 
terpaksalah mereka menggaji orang lain untuk mendapat perkhidmatan 
tersebut. 

Pasangan yang tidak mempunyai pembantu rumah terpaksa 
mengharapkan pertolongan suarni bila menguruskan rumahtangga. Mereka 
yang mempunyai anak-anak pra-sekolah pula terpaksa mencari perkhid- 
matan badan-badan tertentu seperti taman asuhan kanak-kanak atau taman 
didikan kanak-kanak untuk menjaga anak-anak mereka. Wanita (dan 
suami) yang bekerja juga terpaksa mengatur bentuk penjagaan anak selepas 
sekolah jika mereka mempunyai anak yang sedang bersekolah. 

Kesimpulannya wanita yang bekerja secara formal tidak kira sama ada 
tinggal di bandar atau di desa, sedang berhadapan dengan beberapa tun- 
tutan peranan yang sangat mencabar iaitu sebagai isteri, ibu dan pekerja. 
Wanita ini juga menghadapi konflik peranan dan sentiasa merasa 
bimbang tentang sod pembahagian masa yang cukup untuk anak-anak, 
suami dan urusan rumahtangga (Strange 1981: 229). 

KONFLIK PERANAN DAN PENYESUAIAN 
Model famili tradisional di mana sumai adalah pemberi natkah dan isteri 
sebagai pengurus rumahtangga beransur runtuh kalaupun tidak lenyap 
apab'ia semakin ramai wanita mengambil keputusan keluar dari lingkungan 
famili dan rumahtangga untuk bekerja. Setengah-setengah wanita keluar 
bekerja kerana desakan ekonomi (Sweet 1973; Spurier dan Reeves 1978; 
Wadhera 1976). Ada pula yang bekerja kerana faktor-faktor psikologikal 
(Maslow 1951) seperti keinginan untuk menghindarkan dari "neurosis as 
a failure of personal growth" (Hall 1979), atau kerana ingin menyum- 
bangkan bakat dan latihan yang ada (Fatimah 1982/3: 170). 

Bagi kebanyakan wanita perlaksanaan dua peranan sekaligus, iaitu di 
tempat kerja dan dalam lingkungan rumahtangga adalah satu urusan yang 
serius dan menimbulkan tekanan dan ketegangan. Tekanan dan ketegangan 
yang merupakan sumber konflik pada wanita yang bekerja ialah kerana 
mereka dikenali dengan berbagai subidentiti (Kahn et. al., 1964). 

Subidentiti-subidentiti yang lazimnya ada pada wanita yang bekerja dan 
sudah berkabwin ialah sehagai isteri, ibu, surimmah dan pekerja (Lihat 
Rajah 1). Sebagaimana yang diemukakan oleh Kahn clan rakan-rakannya, 
konflik timbul kerana persaingan kehendak dari "role senders". Oleh 
kerana itu masalah peranan yang utama yang dihadapi oleh wanita ialah 
berpunca dari kepelbagaian peranan clan bukannya kerana konflik jangkaan 
dalam satu-satu peranan tertentu. Misalnya konflik yang dialami oleh 
wanita ialah di antara jangkaan dari majikan dan anaknya, di aman peker- 
jaan siibu mungkin menganggu anaknya. Ibu mungkin berada di tempat 
kerja apabila sianak memerlukannya. Jadi konflik peranan yang dialami 
oleh kebanyakan pekerja wanita ialah kerana peranan yang sarat dan per- 
saingan dari segi masa. 

Peranan 
isteri 

Peranan 
ibu 

Subidentit, Subidentiti 

Subidentiti Subidentiti 
surirurnah 

Peranan 
pekerja 

Peranan 
surirurnah 

RAJAH 1. Model Hipotetikal Peranan Wanita yang Sudah Berkahwin. 
Dipetik dari Hall 1972: 172 

Dalam kebanyakan hal, wanita yang sudah herkahwin menghadapi lchih 
h ~ n y a k  konflik herhanding dengan suami mereka. Walaupun para suami 
mempunyai berbagai subidentiti iaitu sebagai suami, bapa dan pemberi 
nafkah, mereka tidak menghadapi konflik yang serius sebagaimana yang 
dihadapi oleh seorang isteri. Ini kerana seorang lelaki memainkan 

setiap peranan-peranannya secara berasingan dan pada masa yang berbeda 
(Killian 1952). Kinzer (1979) pula menyebut bahawa keadaan demikian 
berpunca dari sikap masyarakat dan proses sosialisasi yang mempengaruhi 
pembahagian tugas mengikut jantina. Misalnya semasa kecil an&-anak 
perempuan dibesarkan agar dapat mengembangkan potensi yang ada 
melalui pengurusan rumahtangga. Sebaliknya anak lelaki dibesarkan 
dengan harapan agar ia dapat memperkembangkan potensinya melalui 
pekerjaan bukan melalui urusan rumahtangga. Tekanan dan sosialisasi 
meningkat bila anak-anak mencapai umur remaja. Pengukuhan dari 
masyarakat menggalakkan tingkahlaku yang berbeza di antara kanak-kanak 
lelaki dan perempuan. Seorang anak lelaki digalak dan diharapkan 
menambah serta menumpukan usahanya ke arah pencapaian kerjaya 
dengan menggunakan sepenuh keupayaan intelektual dan fizikal yang ada 
padanya. Sebaliknya anak-anak perempuan mendapati diri mereka berada 
dalam keadaan "double-bind" iaitu konflik di antara pencapaian dan 
peranan mengikut jantina yang telah ditetapkan (Horner dan Walsh 1974). 
Bagi wanita, pencapaian dalam pelajaran dan kerjaya bukanlah suatu y&g 
disanjung tetapi dilihat sebagai suatu yang tidak cocok dengan sifat-sifat 
kewanitaan (Schaffer 1981). Implikasinya ada wanita yang dapat mem- 
buat penyesuaian dan ada pula yang tidak dapat. Bagi golongan yang per- 
tama tadi, konflik yang dihadapi mungkin tidak melampau seperti yang 
dialami oleh wanita dari golongan kedua. 

Berdasarkan penemuan-penemuan kajian, sebahagian besar wanita 
yang dikaji mengalami konflik oleh kerana :'structurdly imposed 
demands", "personal role conception" dan "role behaviour" seperti yang 
disebutkan oleh Levinson (1959). Wanita yang mengakui mengalami 
koflik berkata bahawa mereka mendapati agak sukar bagi mereka 
memenuhi tuntutan peranan yang telah ditentukan oleh masyarakat dari 
segi tingkahlaku yang wajar dan yang diharapkan daripada seorang yang 
menduduki status tertentu. Konflik begini biasanya berlaku bagi pasangan 
suami isteri yang bekerja. Siisteri misalnya menghadapi masalah berada 
didua tempat pada masa yang sama atau melaksanakan dua tugas pada 
masa yang sama. Tegasnya wanita itu mbnghadapi masalah semasa 
melaksanakan peranan sebagai pekerja dan peranan, sebagai isteri 
dan ibu. Masalah ini ada dijelaskan oleh responden-responden apabila 
mereka membuat kenyataan-kenyataan berikut: 

"Saya tidak pasti sama ada perlu rnengikut suami saya apabia dia ada tugas di luar daerah. 
Biasanya dia rnenghendaki saya rnengikutnya bersarna. Walaupun saya dapat mengarnbil 
cuti tapi saya rnernpunyai tugas-tugas di pejabat yang perlu saya ambil tindakan. 
Kadangkala saya terpaksa gandakan kerja saya kerana hendak bercuti dan mengikut 
suaminya saya. Adakalanya saya tidak dapat rnengikutnya kerana kerja yang banyak." 

(responden R) 

"Saya rnenghadapi rnasdah bila terpaksa ke luar negeri kerana urusan pekerjaan. Seldunya 
ibu atau ibu rnertua saya tinggal bersama anak-an& dan suarni saya." 

(responden Z) 



"Biasanya says menghadapi konflik sebagai ibu dan pekeja dan tidak sangat sebagai isteri. 
Adakalanya saya tidak boleh cuti walaupun anak saya sakit." 

(responden S) 

"Says tidak mempunyai pembantu rumah atau saudara mara lain yang tinggal bersama. 
Oleh itu saya menghadapi masalah untuk menyediakan penjagaan anak, terutamanya 
sewaktu lepas sekolah." 

(responden F) 

Satu cara mengatasi konflik yang disebabkan oleh tuntutan peranan 
yang telah ditentukan oleh masyarakat ialah dengan membuat pendefini- 
sian semula peranan berkenaan. Strategi ini hampir sama dengan konsep 
"role bargain" yang telah dikemukakan oleh Goode (1960). Satu 
pendekatan yang telah digunakan oleh responden-responden ialah 
menghadkan masa tertentu untuk peranan tertentu. Ini jelas kelihatan di 
dalam kenyataan-kenyataan berikut: 
"Saya terlalu sibuk dengan ~ekerjaan. Oleh itu selepas masa pejabat, saya menyelesaikan 
urusan rurnahtangga seperti menyediakan makan malam, memilih pakaian untuk dibasuh 
dengan mesin basuh. Setelah itu saya melayan an&-anak kerana seharian saya tinggalkan 
mereka pada penjaga. Sebab kesuntukan masa, kadang-kadang saya tidak mempunyai 
masa untuk membaca akhbar atau majalah apa lagi menum~ukan perhatian kepada bobi 
yang sudah lama saya tinggalkan. 

(responden K) 

Satu lagi strategi yang digunakan oleh responden-responde bersama- 
sama dengan strategi pertama tadi ialah dengan cara mengagihkan tugas- 
tugas mereka kepada orang lain atau berkongsi tugas-tugas itu dengan orang 
lain. Rapoport and Kapoport (1976) telah mengburaikan bagaimana 
kaedah ini telah membukajalan kepada pasangan suami isteri untuk bekerja 
di luar rumah. Tugas-tugas yang biasa diserahkan kepada orang lain atau 
dibuat bersama ialah membersih rumah, mencuci pakaian dan menjaga 
anak. 

Berdasarkan kajian yang telah dijalankan didapati bahawa urusan 
rumahtangga tidaklah begitu membebankan. Ini ialah kerana kerja 
rumah telah dikongsi dengan pembantu mmah dan responden sendiri. Um- 
pamanya, 37 peratus daripada responden menyatakan babawa kerja-kerja 
mencuci pakaian diiakukan oleh pembantu rumah, sementara 18 peratus 
daripada responden memberitahu yang mereka melakukannya bersama- 
sama suami. Hakikat ini telah disebutkan oleh responden seperti berikut: 

"Masalah yang saya badapi tidaklah begitu berat kerana saya mempunyai pembantu rumah. 
Di samping itu juga saya menggunakan kemudahan-kemudahan peralatan modrn seperti 
mesin basuh. Saya juga merencanakan jadual waktu untuk peranan tertentu." 

(respanden Y) 

Ada responden yang menyebut mereka dibantu oleh anak-anak seperti 
berikut: 

"Saya mengadakan projek khas bersama anak-anak saya seperti menyuruh mereka 
mengemaskan bilik tidur mereka sendiri dan membersih rumab." 

(responden K) 

Ataupun, 

"Saya menganggap hahawa konflik peranan ini sebagai suatu yang tidak dapat dielakkan 
. . . proses penyesuaian mengambil masa yang lama dan memerlukan kejasama dari suami. 
Kemudahan-kemudahan tamhahan scperti "labour saving devices" memang menolbng 
saya." 

(responden S) 
Sementara yang lain menyebut 

"Saya menghadapi masalah menyediakan penjagaan an&. Di tempat saya tinggal tidak 
ada institusi khas yang menyediakan pengasuhan untuk an&-anak. Apa yang ada ialah 
penjagaan aleh famili atau "family care". Oleh kerana anak saya masih kecil dan tidak 
sesuai untuk tadika - saya terpaksalah menghantar an& saya ke famili berkenaan sebelum 
saya pergi kerja dan mengambil selepas pejahat." 

(responden M) 
Pola pembahagian tugas dalam mmahtangga di antara ahli-ahli dalam 

keluarga yang ditemui dari kajian yang telah dilakukan memperlihatkan 
persamaan dengan penemuan-penemuan dari kajian-kajian yang telah 
dilakukan di barat oleh Safilios-Rothschild (1970) dan Holmstorm (1972). 
Safdios-Rothschild berkata bahawa penyibaran peranan di antara su- 
ami dan isteri tidak penting jika isteri juga berpendapatan tinggi. Ini 
kerana pasangan itu lazimnya mampu mengupah orang lain untuk mem- 
buat kerja rumah. Holmstrom pula mendapati hahawa wanita pro- 
fesional menerima sebahagian pertolongan daripada suami tetapi ramai 
yang bergantung kepada pemhantu mmah. 

Berdasarkan kenyataan-kenyataan yang telah dikemukakan oleh 
responden jelaslah bahawa strategi lain yang diamhil oleh responden ialah 
menggunakan kemudahan-kemudahan peralatan moden seperti mesin 
basuh, mengupah orang lain membersih halaman, membeli kueh muih 
dan makanan yang sudah siap, makan di restoran, membeli pakaian siap 
atau menghantar baju kepada tukang jahit. Dari data yang dikumpulkan, 
kira-kira 40 peratus responden-responden mengakui bahawa kerja 
mencuci pakaian telah diambilalih sama ada oleh pembantu mmah atau 
mesin basuh. Sernentara itu, 21 peratus daripada responden telah 
mengupah orang lain untuk membersih halaman, dan 37 peratus responden 
menyebut bahawa mereka tidak memhuat kuih muih sendiri tetapi 
sebaliknya membeli atau dibuat oleh pembantu rumah. 

Konflik jenis kedua yang dialami oleh responden ialah yang berkaitan 
dengan konsepsi seseorang tentang peranan mana yang harus ditekankan. 
Tindakbalas kepada masalah ini ialah dengan cara mendefinisikan semula 
peranan "personal role redefinition". Salah satu caia yang biasa digunakan 
untuk mengatasi konflik yang timbul kerana faktor itu ialah dengan 
mengaturkan prioriti di antara tugas-tugas mana yang hams dimainkan. 
Ini dijelaskan oleh responden yang berkata bahawa: 

"Biasanya saya mengalami konflik sebagai ibu dan pekerja dan tidak sangat sebagai isteri. 
Adakalanya saya tid& holeh cuti walaupun anak saya sakit kuat. Bila ini berlaku saya 
ter~aksa meminta bantuan suami saya untuk menjaga anak. Jika demam biasa sahaja, 



saya tinggalkan anak saya kepada pembantu mmah, tetapi saya akan menalipon dari pe- 
jahat untuk mengamhil tahu keadaan an& saya." 

(responden S) 

Ada pula responden-responden yang menjelaskan dengan berkata, 

"Saya tidak mempunyai pemhantu mmah atau saudara mara lain yang tinggal bersama- 
sama. Oleh itu saya menghadapi masalah menyediakan penjagaan anak, temtamanya 
sewaktu lepas sekolah. An& saya tinggal bersendirian selepas waktu sekolah. Untuk 
memastikan dia selamat saya sentiasa huhungnya melalui telefon." 

(responden F) 

Satu lagi tindakbalas terhadap konflik yang timbul kerana tuntutan 
peranan adalah dengan cara mengambil pendirian bahawa konflik peranan 
merupakan suatu kenyataan yang tidak dapat dielakkan dalam kehidupan. Oleh 
kerana itu apa yang dapat dibuat oleh seseorang yang menghadapi konflik 
ini mlah cuma berharapkan agar konflik akan berkurangan mengikut masa 
Maklumat yang didapati dari pertanyaan-pertanyaan yang dikemukakan 
kepada responden-responden mengenai pembahagian peranan d?lm 
rumahtangga, menunjukkan ramai di antara mereka yang mengambii 
pendekatan ini. Ada di antara mereka yang berkata, 

"Saya membuat kerja rumah mengikut kemampuan dan prioriti. Memhersih rumah dan 
mencuci pakaian tidaklah saya buat setiap hari. Saya tidak menggosok pakaian yang boleh 
dipakai terus tanpa digosok." 

(responden K) 

Ada pula yang berkata, 

"Pada hari-hari kerja, keadaan dalam mmah saya tidaklah tersusun rapi. Saya hanya 
mengemaskan rumah dan membersihkan habuk bila keadaan terlalu teruk atau pada hari 
minggu bila saya ada masa lapang." 

(responden R) 
Strategi ~ e n ~ e s u a i a n  ketiga yang digunakan oleh wanita yang 

bekeja ialah "reactive role behaviour". Cara ini mungkin boleh dilakukan 
dengan andaian bahawa tuntutan atau kehendak dari satu-satu peranan 
itu tidak dapat diubah. Individu berkenaan terpaksa mencari jalan untuk 
mernenuhi peranan yang diharapkan. Cara yang kerap diutarakan oleh 
responden ialah, "merencana dan mengorganisasikan masa dengan lebih 
baik agar perlaksanaan peranan menjadi lebih cekap". Salah satu cara 
yang dipersetujui umum oleh responden ialah, "pengumsan masa yang 
cekap". 

Berdasarkan penemuan-penemuan kajian jelas bahawa ketiga-tiga 
strategi penyesuaian yang diutarakan oleh Levinson itu telah digunakan 
oleh responden untuk mengatasi konflii peranan. Ketiga-tip cara ini saling 
berhubungan dan bertindan lapis di antara satu sama lain. 

KESIMPULAN DAN PENUTUP 
Sebagai rumusan, kajian yang telah dilakukan mendapati bahawa wanita 
yang dikaji menghadapi kesuntukan masa dalam melaksanakan peranan- 

peranan sebagai isteri, ibu dan pekerja sekaligus. Sungguhpun brgitu 
tidaklah bermakna bahawa konflik peranan yang mereka hadapi sangat 
serius dan meluas. Rata-ratanya mereka dapat menyediakan sistem 
sokongan untuk mengurang atau menghindarkan konflik daripada ber- 
panjangan. Dalam melaksanakan peranan sebagai pekerja umpamanya, 
wanita yang dikaji cuba menentukan masa yang tertentu untuk 
melaksanakan tugas-tugas yang berkaitan dengan profesion mereka. 
Mereka juga memastikan agar masa bekerja tidak melampaui masa 
yang diperlukan untuk famili. Selain dari wanita ini juga tidak mem- 
bawa balik urusan pejabat ke rumah. Kemampuan mereka membuat 
penyesuaian itu juga adahubungan rapat dengan taraf pendidikan mereka 
dan suami mereka. Suami mereka mempunyai pendidikan tinggi dan oleh 
itu mempunyai pandangan yang lebih terbuka tentang masalah dari 
pelbagai peranan yang dipegang oleh para isteri mereka. Selain dari itu 
pendapatan tinggi yang diperolehi oleh wanita ini memungkinkan mereka 
menyediakan "labour saving devices" atau membayar perkhidmatan pem- 
bantu rumah. Saiz keluarga wanita yang dikaji juga adalah kecil dan ini 
memudahkan mereka untuk menguruskan keluarga. Tidak kurang juga 
penting ialah hakikat bahawa wanita-wanita ini mempunyai ibu-ibu yang 
juga bekerja. Sebagaimana yang dinyatakan oleh seorang responden, 

"Ibu saya cergas dalarn pekerjaannya sebagai guru besar dan setiausaha persatuan Perkum- 
pulan Perempuan peringkat negeri, jadi saya sudah biasa denan keadaan wanita bekerja 
. .. saya tidak dibelenp dengan suasana duduk di mmah dan rnenunggu suarni pulang." 

(responden N) 

Oleh kerana kajian ini adalah kajian awalan dan data yang didapati 
adalah dari sampel yang kecil, maka sebarang penemuan yang didapati 
tidaklah dapat digunakan untuk membuat sebarang generalisasi. Kajian 
ini juga hanya melihat satu aspek konflik yang dialami oleh wanita 
yang bekerja, sedangkan konflik peranan yang dihadapi oleh wanlta yang 
bekerja mempunyai hubungan secara langsung dengan angkubah-angkubah 
lain yang terdapat dalam kehidupan famili. Angkubah-angkubah itu ialah 
seperti suami, anak-anak bahkan juga para majikan mereka. Oleh yang 
demikian, satu kajian yang lebih menyeluruh berhubung dengan konflik 
peranan yang dialami oleh wanita terutamanya wanita yang bekerja, perlu 
juga mengambilkira angukubah-angkubah yang telah disebutkan itu. Walau 
bagaimanapun secara umum kajian ini diharapkan dapat membuka jalan 
kepada kajian-kajian yang selanjutnya dan juga dapat menambahkan 
pemahaman mengenai masalah wanita khususnya wanita Melayu profes- 
sional yang sudah berkeluarga. 

